
Oliy ta’lim, fan va innovatsiyalarvazirligining yig‘ilishi 
</#^-son bayoni

2026-yil “5”-sentabr Toshkent shahri

Raislik qiluvchi:

Qatnashdilar:

K.Sharipov - Oliy ta’lim, fan va innovatsiyalar vaziri,

O.Xasanov - Respublika Ma’naviyat va ma’rifat markazi 
rahbari.

vazir oVinbosarlari, vazir maslahatchilari, markaziy apparat 
rahbar xodimlari hamda oliy tashkilotlari rahbarlari.

KUN TARTIBI:

1.0‘zbekiston Respublikasi Prezidenti Sh.M.Mirziyoyevning davlat 
mustaqilligining 35 yilligiga bag‘ishlangan tantanali marosimdagi nutqida 
belgilangan 7 ta ustuvor yo‘nalish — milliy dasturning mazmun-mohiyatini 
yoritish hamda hududlarda targ‘ibot tadbirlarini tashkil etish to‘g‘risida.

2. Oliy ta’lim tashkilotlarining kambag‘allikni qisqartirish, aholi 
daromadlarini oshirish va yangi ish o‘rinlarini yaratishdagi ishtirokini 
kuchaytirish to‘g‘risida.

(Sharipov, Xasanov. Xalmuradov, Meliboyev, Nematov, Abduqunduzova, Kasimov, Sharipov)

Oliy ta’lim, fan va innovatsiyalar vaziri K.Sharipov kun tartibidagi masalalar 
bo‘yicha tanishtirib o‘tdi.

Yig‘ilishda Respublika Ma’naviyat va ma’rifat markazi rahbari O.Xasanov 
hamda markaz vakillari ishtirok etdi.

Bunda O‘zbekiston Respublikasi Prezidenti Sh.M.Mirziyoyevning davlat 
mustaqilligining 35 yilligiga bag‘ishlangan tantanali marosimdagi nutqida belgilangan 
7 ta ustuvor yo‘nalish — milliy dasturning mazmun-mohiyatini yoritish hamda 
hududlarda targ‘ibot tadbirlarini tashkil etish masalalari muhokama qilindi.

Vazir K.Sharipov ma’ruzasida 7 ta Milliy dasturning mazmun-mohiyatini 
aholi, ayniqsa, yoshlarga tushunarli, ilmiy asoslangan va hayotiy misollar orqali 
yetkazish, oliy ta’lim tashkilotlarining ilmiy va intellektual salohiyatini hududlar 
taraqqiyotiga safarbar etish vazifalari belgilandi.

Targ‘ibot samaradorligini tadbirlar soni bilan birga ishtirokchilarning 
tushunchasi, tashabbuslari va erishilgan amaliy natijalar asosida baholash zarurligi 
ta’kidlandi.

Shundan so‘ng, Respublika Ma’naviyat va ma’rifat markazi rahbari O.Xasanov 
so'zga chiqib, so’ngi o‘n yillikdagi islohotlar, 7 ta Milliy dasturning keyingi 
o‘n yillikdagi ahamiyati to‘g‘risida tushuntirib o’tdi.

Buning uchun oliy ta’lim tashkilotlari bilan birgalikda keng targ‘ib qila oladigan 
targ‘ibot guruhlarini, Respublika Ma’naviyat va ma’rifat markazining hududiy 
bo‘linmalari bilan hamkorlikda mahallalar, ta’lim tashkilotlari va mehnat jamoalarida 
uchrashuvlar, ochiq muloqotlar hamda ilmiy-ommabop ma’ruzalarni tashkil qilishni 
taklif etildi.

Shuningdek, O.Xasanov davlat mustaqilligining 35 yilligiga bag‘ishlangan 
“Mustaqillik Zafarnomasi” kitobini taqdimot qilib, kitob katta hajmda nashr qilinib, 
oliy ta’lim tashkilotlariga yetkazilishi hamda ushbu kitob mamlakatimizdagi islohotlar 
aks ettirilgani haqida tushuntirib o‘tdi.

Bu kabi islohotlami kengaytirish maqsadida har bir oliy ta’lim tashkiloti o‘z 
faoliyati bo‘yicha universitetni so‘nggi o‘n yillikdagi islohotlar kitobi ishlab chiqish 
taklifi berildi.

Shu bilan birga, talabalar o‘rtasida “Maromiylik” dasturi, “Milliy yuksalish - 
milliy ruh” hamda “Men vatanga nima berdim” g‘oyalarini targ‘ib qilish yuzasidan 
chora-tadbirlar belgilab berildi.

Shundan so‘ng, kun tartibidagi ikkinchi masala yuzasidan O‘zbekiston 
Respublikasi Prezidenti Sh.Mirziyoyev raisligida 3-sentabr kuni kambag‘allikni 
qisqartirish va aholi daromadlarini oshirish bo‘yicha ishlami yangi bosqichga olib 
chiqish masalalari yuzasidan videoselektor yig‘ ilishida berilgan topshiriqlar yuzasidan 
chora-tadbirlar ishlab chiqish vazifasi yuklatildi.

Bunda, oliy ta’lim tashkilotlarining kambag‘allikni qisqartirish, aholi 
daromadlarini oshirish va yangi ish o‘rinlarini yaratishdagi ishtirokini kuchaytirish, 
kam ta’minlangan oilalar a’zolari va ishsiz yoshlar uchun hududda ehtiyoj yuqori 
bo‘lgan yo‘nalishlarda amaliy kurslami yo‘lga qo‘yish kerakligi ta’kidlab o‘tildi.

Yig‘ilish kun tartibidagi masalalar yuzasidan tegishli bodinma rahbarlarining 
hisoboti eshitilib, bajarilishi lozim bo‘lgan vazifalar belgilab berildi.

Kun tartibidagi masalalar yuzasidan bildirilgan fikr-mulohaza va takliflami 
inobatga olib, majlis qaror qiladi:

1. Respublika Ma’naviyat va ma’rifat markazi rahbari O.Xasanov hamda oliy 
ta’lim tashkilotlari rektorlarining kun tartibidagi masalalar yuzasidan takliflari 
ma’lumot uchun qabul qilinsin.

2. Belgilansinki, 7 ta milliy dasturni tushuntirish vaular doirasidagi vazifalarni 
amalga oshirish oliy ta’lim tashkilotlari rahbarlarining ustuvor vazifasi hisoblanadi.

3. Yoshlar siyosati va ma’naviy-tarbiyaviy ishlar boshqarmasi (N.Kasimov), 
Talaba va o‘quvchilarning ijtimoiy faolligini oshirish markazi (A.Akramov), 
Axborot xizmatlari bo‘Iimi (N.Abduqunduzova), oliy ta’lim tashkilotlari rektorlari 
bilan birgalikda:

uch kun muddatda Respublika Ma’naviyat va ma’rifat markazi bilan 
hamkorlikda hudud, oliy ta’lim tashkiloti, targ‘ibot guruhi rahbari, auditoriya, mavzu, 

o‘tkazish joyi va sanasi hamda kutilayotgan natija nazarda tutgan hududiy targ‘ibot 
ishlarining yagona reja-grafigini ishlab chiqsin;

bir hafta muddatda 7 ta milliy dastur bo‘yicha yagona uslubiy materiallar, 
qisqa tezislar, taqdimotlar va savol-javoblar to‘plamini tayyorlab, targ‘ibot guruhlariga 
yetkazsin;

2026/2027-o‘quv yilida tadbirlar va uchrashuvlarda “Maromiylik” dasturlarini 
keng targ‘ib qilsin;

4. Oliy ta’lim tashkilotlari rektor (filial direktor)lari bir hafta muddatda:
yetakchi olimlar, akademiklar, professor-o‘qituvchilar va yosh tadqiqotchilar 

orasidan jami 10 nafar a’zodan iborat targ‘ibot guruhini shakllantirsin hamda uning 
tarkibi, rahbari va hududlar bo‘yicha ish grafigini tasdiqlasin;

Respublika Ma’naviyat va ma’rifat markazining hududiy bo‘linmalari bilan 
hamkorlikda mahallalar, ta’lim tashkilotlari va mehnat jamoalarida uchrashuvlar, 
ochiq muloqotlar hamda ilmiy-ommabop ma’ruzalarni tashkil etishni boshlasin;

har bir tadbirda 7 ta milliy dasturning aholi hayoti, ta’lim, kasb egallash, 
bandlik va hudud taraqqiyoti bilan bog‘liqligini ochib bersin;

2026/2027-O ‘quv yilida har bir oyga nom berish hamda “Har oy — bir ustuvor 
yo‘nalish, bir amaliy natija” tamoyilini joriy etsin;

Har bir oy mavzusini ta’lim, tarbiya, ilm-fan va talabalar bandligi bilan bog‘lash 
choralarini ko‘rsin.

5. Quyidagilar bo‘yicha oliy ta’lim tashkilot rektor (filial direktor)lari:
a) birinchi milliy dastur — bilim va malakani taraqqiyotning asosiy 

kapitaliga aylantirish bo‘yicha:
dekan, kafedra mudiri, professor-o‘qituvchi va tyutorlar ishtirokida akademik 

o‘zlashtirish, kasbiy va raqamli ko‘nikmalar, xorijiy tillar, sport, ma’naviy-ma’rifiy 
faollik hamda ijtimoiy muammolar bo‘yicha manzilli choralami yo‘lga qo‘ysin;

o‘n kun muddatda professor-o‘qituvchilar uchun zamonaviy pedagogik va 
raqamli texnologiyalar bo‘yicha malaka oshirish kurslari hamda o‘zbek tilida ilmiy, 
texnik va raqamli ta’lim kontentini yaratish rejasini tasdiqlasin;

bir oy muddatda har bir bitiruvchi bo‘yicha “ta’limdan — munosib ish 
joyiga” tamoyili asosida individual bandlik rejasini ishlab chiqsin;

ikki oy muddatda har bir kafedraning kamida bitta korxona yoki tashkilot bilan 
aniq muammoni hal etishga qaratilgan amaliy loyihasini shakllantirsin;

yil yakuniga qadar dual ta’lim, korxonalardagi kafedra filiallari, haq 
to‘lanadigan amaliyot va maqsadli kadrlar tayyorlash imkoniyatlarini kengaytirsin;

2026/2027-o‘quv yili davomida “Tadbirkorlik asoslari” fanidan dars 
mashg‘ulotlarini tashkil etishda tadbirkorlik faoliyatida amaliy tajribaga, barqaror 
natijalarga hamda tegishli sohada yetarli malakaga ega tadbirkorlami o‘quv jarayoniga 
jalb etish, shuningdek, fan yakuniga qadar har bir talaba tomonidan bozor ehtiyojlariga 
yo‘naltirilgan va amaliyotga tatbiq etish imkoniyatiga ega individual biznes loyiha 
ishlab chiqilishini ta’minlash choralarini ko‘rsin.

b) ikkinchi milliy dastur — sog‘lom va uzoq umr ko‘rishni ta’minlash 
bo‘yicha bir oy muddatda:

oliy ta’lim tashkiloti ixtisoslashuvidan kelib chiqib, tibbiy ta’lim, farmatsevtika, 
biotexnologiyalar, jismoniy va ruhiy salomatlikni mustahkamlashga qaratilgan ilmiy- 
amaliy takliflarni shakllantirsin;

talabalar va aholi o‘rtasida sog‘lom turmush tarzini targ‘ib qilish, jismoniy 
faollikni oshirish hamda ilmiy asoslangan tavsiyalami ommalashtirish ishlarini tashkil 
etsin.

d) uchinchi milliy dastur — yuqori texnologiyali iqtisodiyot va mehnat 
unumdorligini oshirish bo‘yicha bir oy muddatda:

ta’lim dasturlarini ish beruvchilarning malaka talablari bilan uyg‘unlashtirish, 
talabalarda tadbirkorlik ko‘nikmalanni shakllantirish va o‘qish davrida kasbiy tajriba 
orttirish choralarini belgilasin;

startaplar, sun’iy intellekt, texnologik tadbirkorlik va talabalar biznes- 
loyihalarini qodlab-quvvatlash, istiqbolli ishlanmalarga venchur investitsiyalarini jalb 
qilish bo‘yicha amaliy takliflarni ishlab chiqsin.

e) to‘rtinchi milliy dastur — suv va tabiatga munosabatni o‘zgartirish 
bo‘yicha:

bir oy muddatda oliy ta’lim tashkilotining ilmiy salohiyatidan kelib chiqib, 
iqlim o‘zgarishi, suv resurslaridan oqilona foydalanish va ekologiya muammolariga 
qaratilgan tadqiqotlar hamda amaliy loyihalarni belgilasin;

ekin maydonlarida suv tejovchi texnologiyalarni joriy etishga ko‘maklashsin; 
professor-o‘qituvchilar va talabalami ekologik madaniyat, suv tejamkorligi va tabiatni 
asrashga qaratilgan tashabbuslarga jalb etsin.

f) beshinchi milliy dastur — sud mustaqilligi va qonun ustuvorligini 
umumiy qadriyatga aylantirish bo‘yicha:

bir hafta muddatda 2026/2027-o‘quv yili uchun talabalaming huquqiy va 
siyosiy madaniyatini oshirish, qonun ustuvorligini tushuntirish hamda 
kiberjinoyatchilik, giyohvandlik va odam savdosining oldini olish bo‘yicha targ‘ibot 
va profilaktika tadbirlari grafigini tasdiqlasin;

grafikka asosan 2026/2027-o‘quv yilida mutaxassislar ishtirokida ochiq 
muloqotlar, huquqiy tushuntirish ishlari va volontyorlik tashabbuslarini yo‘lga qo‘ysin.

g) oltinchi milliy dastur — mahallani jamiyat taraqqiyotining asosiy 
buyurtmachisiga aylantirish bo‘yicha:

uch hafta muddatda hamkor mahallalaming ta’lim, kasbga o‘qitish va ilmiy- 
amaliy yechimlarga ehtiyojini o‘rganib, hamkorlik rejasini ishlab chiqsin;

mahalla yoshlarining oliy ta’lim tashkilotlari kutubxonalari, sport inshootlari, 
o‘quv va to‘garak imkoniyatlaridan belgilangan tartibda foydalanishini tashkil etsin; 
mahalliy muammolarni hal qilishga olimlar va talabalarni jalb etsin.

h) yettinchi milliy dastur — O‘zbekistonning tinchlik va do‘stlik diyori 
sifatidagi nufuzini oshirish bo‘yicha:

mamlakatimizning ochiq va tinchlikparvar siyosati, Markaziy Osiyoda yaxshi 
qo‘shnichilik, strategik sheriklik va do‘stlik aloqalarining ahamiyatini targ‘ibot 
materiallarida keng yoritsin;

vatanparvarlik, fuqarolik mas’uliyati, axborot va kiberxavfsizlik madaniyatini 
oshirish, yot g‘oyalarga qarshi mafkuraviy immunitetni mustahkamlash ishlarini 
muntazam olib borsin;

ikki hafta muddatda “Xavfsiz ta’lim”, “Xavfsiz oliygoh” loyihalari 
va “Qalqon” guruhlari faoliyatini takomillashtirish choralarini belgilasin;

6. Oliy ta’lim tashkilotlari rektorlari kambag‘allikni qisqartirish va aholi 
bandligini ta’minlash bo‘yicha:

hududlarda tashkil etilgan shtablar ishida olimlar ishtirokini ta’minlab, aholi 
daromadlarini oshirish va yangi ish o‘rinlarini yaratishga doir ilmiy asoslangan 
takliflami kiritib borsin;

uch hafta muddatda karyera markazlari orqali korxona va tashkilotlaming 
kadrlarga ehtiyojini o‘rganib, bo‘sh ish o‘rinlarining kasb, malaka va ish haqi 
kesimidagi elektron bazasini shakllantirib, kurslar va bitiruvchilami ishga yo‘naltirish 
ishlarini mazkur ehtiyoj asosida tashkil etsin;

bir oy muddatda kam ta’minlangan oilalar a’zolari va ishsiz yoshlar uchun IT, 
xorijiy tillar, buxgalteriya, xizmat ko‘rsatish, muhandislik, agrotexnologiya hamda 
hududda ehtiyoj yuqori bo‘lgan boshqa yo’nalishlarda 1-3 oylik amaliy kurslami 
yo’lga qo‘ysin;

2026-yil yakuniga qadar hududning ixtisoslashuvidan kelib chiqib, resurslarni 
tejash, qayta ishlash, servis, uy sharoitida mehnat faoliyatini tashkil etish va raqamli 
xizmatlar kabi yo‘nalishlarda aholi daromadini oshirishga qaratilgan, amaliyotga joriy 
etishga tayyor kamida ikkita ilmiy-texnologik yechimni maqsadli mahallalarda joriy 
etsin;

ikki hafta muddatda Ijtimoiy reyestrga kiritilgan oilalardan bo‘lgan talabalami 
qo‘llab-quvvatlash bo‘yicha individual choralami belgilasin;

o‘qishni tashlab ketishning oldini olish maqsadida ulami mavjud imkoniyatlar 
doirasida talabalar turar joyi, imtiyozlar, grantlar va daromadli qisman bandlik bilan 
qamrab olsin;

bir oy muddatda professor-o‘qituvchilar va iqtidorli talabalar ishtirokida 
ehtiyojmand oilalar farzandlari uchun maktablar va mahallalarda matematika, 
IT, robototexnika, xorijiy tillar va kasbga yo‘naltirish bo‘yicha bepul to‘garaklami 
grafik asosida yoTga qo‘ysin;

“Mahalladagi universitet” yondashuvi asosida aholi uchun moliyaviy 
savodxonlik, soliq va kredit munosabatlari, elektron tijorat va eksport asoslari bo‘yicha 
doimiy o‘quv-seminarlarini tashkil etib borsin.

Bunda professor-o‘qituvchilar tomonidan mahallalarda oyiga kamida bir marta 
ko‘chma amaliy mashg‘ulot va mahorat darslari o‘tkazilishini ta’minlasin.

7. Innovatsion rivojlanish agentligi (A.Norov) ikki hafta muddatda 
kambag‘allikni qisqartirish va oilaviy tadbirkorlikni rivojlantirishga qaratilgan startap 
loyihalar tanlovini tashkil etish bo‘yicha taklif kiritsin.

8. Oliy ta’lim tashkilotlari rektor (filial direktorjlari:
2026-yil yakuniga qadar oliy ta’lim tashkiloti faoliyati hamda so‘ngi yillardagi 

yutuqlar yuzasidan qisqa metrajli film/ko‘rsatuv tayyorlasin;
yoshlarda ilm-fanga qiziqishni kuchaytirish, olimlaming jamiyatdagi nufuzini 

yuksaltirish hamda ulaming hayoti va yutuqlarini keng targ‘ib qilish maqsadida “Ilm- 
fan qahramonlari — yoshlarga namuna” loyihasi yo‘lga qo‘yilsin.

Bunda:

bir hafta muddatda mamlakatimiz ilm-fani rivojiga munosib hissa qo‘shgan 
allomalar va oliy ta’lim tashkilotida faoliyat yuritayotgan olimlar, ixtirochilar hamda 
muhim natijalarga erishgan yosh tadqiqotchilar ro‘yxatini shakllantirsin;

bir oy muddatda tanlangan olimlaming portreti, ism-familiyasi, ilmiy 
yo‘nalishi hamda eng muhim yutug‘i va uning jamiyat uchun foydasini sodda tilda aks 
ettiruvchi yagona uslubdagi elektron lavhalar va qisqa videoroliklar tayyorlansin.

materiallardagi ma’lumotlaming ishonchliligi va tasvirlar sifati ta’minlansin;
har bir lavhaga olimning faoliyati va ishlanmalari haqida batafsil ma’lumot 

beruvchi sahifaga o‘tish uchun QR-kod joylashtirilsin;
oliy ta’lim tashkilotining rasmiy veb-saytlari va ijtimoiy tarmoqlarida “Bir 

ixtiro tarixi” va “Ilm bilan erishilgan yutuq” kabi ruknlari tashkil etilib, har hafta 
yangi materiallar e’lon qilsin;

targftbot olimlar bilan uchrashuvlar, ochiq laboratoriya kunlari va talabalaming 
ilmiy to‘garaklardagi ishtiroki bilan bog‘lansin;

loyihani amalga oshirish ilmiy ishlar va innovatsiyalar hamda yoshlar masalalari 
va ma’naviy-ma’rifiy ishlar bo‘yicha mas’ul prorektorlar va axborot xizmatlari 
zimmasiga yuklatilsin.

9. Talaba va o‘quvchilarning ijtimoiy faolligini oshirish markazi 
(A.Akramov) Yoshlar siyosati va ma’naviy-tarbiyaviy ishlar boshqarmasi 
(N.Kasimov) bilan birgalikda uch kun muddatda Markazda ishchi shtab tashkil 
etsin.

Shtab oliy ta’lim tashkilotlari kesimida kunlik ma’lumotlami qabul qilish, 
tekshirish va umumlashtirishni, ijrosi kechikayotgan topshiriqlami aniqlash hamda 
ulaming sabablarini bartaraf etish bo‘yicha takliflar tayyorlashni ta’minlasin.

10. Raqamlashtirish va sun’iy intellekt texnologiyalarini joriy etish 
boshqarmasi (N.Ochilov) Raqamli ta’lim texnologiyalarini rivojlantirish markazi 
(A.Abdullayev) bilan birgalikda ikki hafta muddatda ma’naviy-ma’rifiy ishlar 
ijrosini oliy ta’lim tashkilotlari kesimida kuzatish imkonini beradigan elektron 
monitoring tizimini ishga tushirsin;

tizimda har bir topshiriq, mas’ul shaxs, ijro muddati, hudud, tadbir mavzusi va 
sanasi, qamrov, media materiallarga havolalar, amaliy natijalar va ijroni tasdiqlovchi 
ma’lumotlar aks ettirilsin;

muddati o‘tgan va todiq bajarilmagan vazifalar alohida ko‘rinib turishi 
ta’minlansin.

11. Yoshlar siyosati va ma’naviy-tarbiyaviy ishlar boshqarmasi 
(N.Kasimov) Axborot xizmatlari bo‘limi (N.Abduqunduzova) va ishchi shtab bilan 
birgalikda:

samaradorlikni tadbirlar soni va qamrovi bilan birga ishtirokchilaming 
mazmunni anglashi, savollarga javoblar, bildirilgan tashabbuslar va ulaming amaliy 
natijalari asosida baholasin;

bir hafta muddatda tyutor.hemis.uz axborot tizimida ma’naviy-ma’rifiy ishlar 
ijrosini kuzatish imkonini beradigan elektron monitoring tizimini texnik talablami 
ishlab chiqsin.

12. Axborot xizmatlari bo‘limi (N.Abduqunduzova) oliy ta’lim tashkilotlari 
axborot xizmatlari bilan birgalikda uch kun muddatda bayonda keltirilgan 
masalalami inobatga olib, 2026/2027-o‘quv yili uchun professor-o‘qituvchilar 

ishtirokida OAVda chiqishlar, tahliliy maqolalar, intervyular, qisqa videolar va raqamli 
kontentlar yuzasidan media-rejani tasdiqlasin.

13. Urganch davlat universiteti (F.Madraximova) navbatdagi sayyor yig‘ilish 
Urganch davlat universitetida o‘tkazilishini inobatga olib, yig‘ilishga puxta 
tayyorgarlik ko‘rish bo‘yicha tashkiliy chora-tadbirlar rejasi hamda tashrif dasturini 
bir hafta muddatda ishlab chiqsin va mas’ullami belgilasin.

14. Umumiy nazorat va natijalaming haqqoniyligi uchun shaxsiy mas’uliyat 
rektorlar zimmasiga yuklansin.

15. Mazkur yig‘ilish bayonining ijrosini nazorat qilish Oliy ta’lim, fan va 
innovatsiyalar vazirining birinchi o‘rinbosari S.Radjabov hamda Respublika 
Ma’naviyat va ma’rifat markazi rahbarining birinchi o‘rinbosari B.Alimov zimmasiga 
yuklatilsin.


